
				এই পাতাটির মুদ্রণ সংশোধন করা প্রয়োজন। 
তত্ত্ব ও সৌন্দৰ্য্য
শুনিয়াছি নিম্নে তব, হে বিশ্বপাথার, নাহি অন্ত মহামূল্য মণি-মুকুতার । নিশিদিন দেশে দেশে পণ্ডিত ডুবারি রত রহিয়াছে কত অন্বেষণে তারি । তাহে মোর নাহি লোভ, মহাপারাবার ! যে আলোক জুলিতেছে উপরে তোমার, যে রহস্য দুলিতেছে তব বক্ষতলে, যে মহিমা প্রসারিত তব নীলজলে, যে সঙ্গীত উঠে তব নিয়ত আঘাতে, যে বিচিত্র লীলা তব মহানৃত্যে মাতে, এ জগতে কতু তা’র অন্ত যদি জানি, চিরদিনে কভু তাহে শ্রান্তি যদি মানি তোমার অতলমাঝে ডুবিব তখন, যেথায় রতন আছে অথবা মরণ ।
২৭শে চৈত্র, ১৩০২ ৷

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৭:৫৭টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

